ՀԻՄՆԱՎՈՐՈՒՄ
«Համայնքային սեփականություն հանդիսացող հողամասը նվիրաբերությամբ տրամադրելուն համաձայնություն տալու մասին» ՀՀ կառավարության որոշման նախագծի ընդունման անհրաժեշտության մասին

1. Իրավական ակտի ընդունման անհրաժեշտությունը և ընթացիկ իրավիճակը.
   «Սիմոնյան» կրթական հիմնադրամի և Արմավիր համայնքի ղեկավարի միջև ձեռք բերված պայմանավորվածության համաձայն նախատեսվում է Արմավիրի համայնքում «Թումո ստեղծարար տեխնոլոգիանների կենտրոններ» բարեգործական ծրագրի շրջանակներում ստեղծելու Թումո կենտրոն, որը հնարավորություն կտա 12-ից 18 տարեկան երեխաներին և հիմնադրամի կանոնադրությամբ սահմանված այլ անձանց անվճար օգտվելու արհեստի և տեխնոլոգիաների ոլորտներում մատուցվող կրթական ծրագրերից: 
     Սույն որոշման նախագծի ընդունման անհրաժեշտությունը պայմանավորված է այն հանգամանքով, որ համաձայն ՀՀ հողային օրենսգրքի 65-րդ հոդվածի 6-րդ մասի համայնքային սեփականություն հանդիսացող հողամասերը սոցիալական կամ բարեգործական կամ Հայաստանի Հանրապետության կառավարության հավանությանն արժանացած ներդրումային ծրագրեր (այդ թվում` «Պետություն-մասնավոր գործընկերության մասին» Հայաստանի Հանրապետության օրենքով նախատեսված ՊՄԳ ծրագիր) իրականացնելու նպատակով նվիրաբերության պայմանագրով անհատույց սեփականության իրավունքով կարող են տրամադրել ՀՀ կառավարության համաձայնությամբ:
2. Կարգավորման նպատակը և ակնկալվող արդյունքը
   «Սիմոնյան» կրթական հիմնադրամի և Արմավիր համայնքի ղեկավարի միջև ձեռք բերված պայմանավորվածության համաձայն նախատեսվում է Արմավիր համայնքում «Թումո ստեղծարար տեխնոլոգիանների կենտրոններ» բարեգործական ծրագրի շրջանակներում ստեղծելու Թումո կենտրոն, որը հնարավորություն կտա 12-ից 18 տարեկան երեխաներին և հիմնադրամի կանոնադրությամբ սահմանված այլ անձանց անվճար օգտվելու արհեստի և տեխնոլոգիաների ոլորտներում մատուցվող կրթական ծրագրերից, իսկ Թումո կենտրոնի կառուցման նպատակով նախատեսվում է ներդնել առնվազն 530.000.000 ՀՀ դրամ գումար:
   ՀՀ կառավարության որոշման նախագծի ընդունմամբ Արմավիր համայնքի տեղական ինքնակառավարման մարմինները հնարավորություն կունենան ծրագրի իրականացման նպատակով, նվիրաբերության պայմանագրով անհատույց սեփականության իրավունքով համայնքային սեփականության հողամասր տրամադրեն «Սիմոնյան» կրթական հիմնադրամին:
«Թումո» կենտրոնի կառուցումը լինելու է Հայաստանի Հանրապետության Արմավիրի մարզի Արմավիր համայնքի  Արմավիր քաղաքի Բաղրամյան 9 հասցեում գտնվող, համայնքային սեփականություն հանդիսացող թիվ 12-րդ մսուր-մանկապարտեզի վթարային շենքի վերակառուցման (անհրաժեշտության դեպքում՝ քանդման և կառուցման) միջոցով։  Առկա է Քաղաքաշինության կոմիտեի «Քաղաքաշինական ծրագրերի   փորձագիտական կոմիտե» ԲԲԸ մսուր-մանկապարտեզի մասնաշենքերի տեխնիկական վիճակի եզրակացությունը, որով շենքը դասվել է 3-րդ կարգի վթարային։ Այն օգտագործելու համար անհարժեշտ է կատարել  տնտեսական հաշվարկ, որի արդյունքներով պայմանավորված կպարզվի անհրաժեշտ է քանդել կամ իրականացնել նշված ամրացմանն ուղղված միջոցառումները։ 
3. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում ու ծախսերում սպասվելիք փոփոխությունները.
  Նախագծի ընդունումը պետական բյուջեում ծախսերի և եկամուտների ավելացում կամ նվազեցում չի առաջացնում:
[bookmark: _GoBack]4. Նախագծի մշակման գործընթացում ներգրավված ինստիտուտները և անձինք.
   Նախագիծը մշակվել է Արմավիր համայնքի տեղական ինքնակառավարման մարմինների միջնորդության արդյունքում, Արմավիրի համայնքապետարանի աշխատակազմի կողմից: 
5. Կապը ռազմավարական փաստաթղթերի հետ, Կառավարության 2021-2026թթ. ծրագիր, ոլորտային և/կամ այլ ռազմավարություններ
   Նախագիծը չի բխում Հայաստանի Հանրապետության կառավարության 2021-2026 թթ. ծրագրից, ոլորտային և/կամ այլ ռազմավարական փաստաթղթերի պահանջներից:


